
        نەخۆشخانەی لەدایكبوون یەكێكە لەو نەخۆشخانانەی 
كە زۆرترین سەردانیكەری هەیە و رۆژانە بەدەیان ئافرەت لەم 
نەخۆشخانەیە بەهەردوو رێگەی سروشتی و نەشتەرگەری 
منداڵیان دەبێت، كەرتی تەندروستیش وەك زۆربەی كەرتەكانی 
دی بەدەر نییە لەگرفت و كەموكورتی و تائێستا لە هەولێری 
پایتەختدا وێڕای بەرزبوونەوەی لە رادەبەدەری رێژەی 
دانیشتووانی، لە رووی چۆنیەتی و چەندایەتی گرنگییەكی 
ئەوتۆیان بە نەخۆشخانەی منداڵبوون و تەندروستیی دایكان 
نەداوە و تەنیا بەك نەخۆشخانەی لەدایكبوونی هەیە كە لەساڵی 
1984 لەلایەن كۆمپانیایەكی ئیسپانی دروستكراوە، ئافرەتێكی 
بەشداربووی ئەم راپۆرتەی گوڵان راشكاوانە دەڵێت: ئەگەر 
پیاوان منداڵیان ببووایە لە هەر شارێكدا دەیان نەخۆشخانەی 
لەدایكبوونی دروست دەكرد. 

نەخۆشخانەی لەدایكبوون 
لە ئاستی گەورەیی 
پایتەخت نییە

»من تا ئێستا چوار منداڵم بووە، دوو كوڕە گەورەكەم لە لای 
مامان بووە و كچێك و كوڕێكیشم لە نەخۆشخانە لەدایكبوون، 
بەڵام نەخۆش������خانەی چی، لەو هەولێرە گەورە و گرانە تەنیا 
یەك نەخۆش������خانە هەیە، بە س������ەدان هەزار ك������ەس روویان لەم 
ش������ارە ك������ردووە، كەچی ی������ەك نەخۆش������خانەی لەدایكبوونی 
هەیە، بنكەكانی تەندروس������تیش شیاوی ئەوە نین ئافرەتێك بۆ 
منداڵبوونەكەی پەنای بۆ ببات«. ئەوە قسەی نەرمین حەسەن 
بوو. ئەو ژنی ماڵەوەیە و وەك دایكێك بە نیگەرانییەكی زۆرەوە 
دەڵێت: »دایكایەتی ش������تێكی پیرۆزە و هەر ئەو دایكانەن كە 
نەوەی دواڕۆژ دروست دەكەن، منداڵبوونیش خۆ شتێكی هەروا 
ئاس������ان نیی������ە، بریا پیاو بۆ یەك جاری������ش منداڵێكی دەبوو تا 
بزانێت چەند س������ەختە، حكومەتەكەشمان هەمووی هەر پیاون 
بۆیە گرنگیی بە تەندروستی دایكان نادەن، خۆ ئەگەر پیاوان 
منداڵیان ببووایە، دەسەڵات لە هەر شارێكدا دەیان نەخۆشخانەی 

لەدایكبوونی دروست دەكرد« 
بەپێ������ی ئامارێكی نەخۆش������خانەی لەدایكبوون ل������ە هەولێر، 
ل������ە مانگی رابردوو)9(ی ئەمس������اڵ 1551 ك������وڕ و 1325 
ك������چ لەدایكبوون ك������ە 1797 یان سروش������تی و1079 یان بە 
نەش������تەرگەری بووە. ئەوەش لە كاتێكدایە كە لە مانگی )9(
ی س������اڵی رابردوو 1507 منداڵبوون بە نەشتەرگەری و 844 

منداڵبوونی سروشتی هەبووە.
د. هالە جەودەت جەواد جێگری بەڕێوەبەری نەخۆش������خانەی 
لەدایكبوون لە هەولێر، لە دەس������تپێكی قس������ەكانیدا هێمای بۆ 
ئەوە كرد كە رەوشی ئەمڕۆی كوردستان و هاتنی بە لێشاوی 
ئاوارەكان تا ئاستێكی زۆر ئەركیانی قورس كردووە، گوتیشی: 
»پێش������تر رۆژانە 20 تا 30 حاڵەتی لەدایكبوون هەبوو، ئێستا 
بەرزبۆت������ەوە بۆ 50 تا 60 حاڵەت������ی لەدایكبوون، جگە لەوەی 
هەڵس������وكەوت لەگەڵ ئەو ئاوارانە زۆر هەستیارە، ئەوان باری 
دەروونییان تەواو نییە و زوو هەڵدەچن و دەیكەن بە دەنگەدەنگ، 
هەروەها لە نەخۆش������خانە تەنی������ا 20 تەختی منداڵبوون هەیە، 
ئەوەش وادەكات لەناو هۆڵی منداڵبوون نەخۆش لەس������ەر زەوی 

چاوەڕێ بكات«.
د. هال������ە ئ������ەو دەنگۆیانەی رەتك������ردەوە كە دەڵێن كەرەس������تە 
و پێداویس������تیی نەخۆش������خانە ئەهلییەكان لە هی نەخۆشخانە 
حكوومییەكان باش������ترە، هەمووی بە »پروپاگەندە و دوور لە 
راستی« ناوبرد. گوتیش������ی: »حكومەت باشترین مەواد بۆ 
نەخۆش������خانە دەكڕێت، یاخود دەگوترێ حكومەت ئاگای لە 
تەندروس������تی دایك نیی������ە، لەكاتێكدا ئافرەتان������ی وڵاتی ئێمە 
هەری������ەك چوار تا پێنج منداڵی دەبێت كە دێتە نەخۆش������خانە 
ئەگەر نەشتەرگەریش������ی بۆ بكرێ نەشتەرگەریەكی نازداری 
بۆ دەكرێ و پازدە كەس سەرقاڵی دەبن، بێئەوەی یەك دیناری 
لێ وەربگیرێ، من وەك دكتۆرێك پێشنیار دەكەم كە حكومەت 
پارەی نەش������تەرگەری وەربگرێت و چیتر بەخۆڕایی ئەنجامی 
نەدات«. جەختی لەوەش كردەوە كە »هەندێ ئافرەت حەز لە 
رۆتینیات ناكات، یاخود نەخۆش������خانەی حكوومی وەهمێكی 
بۆ دروس������ت كردووە، بەهۆی ئەو كەموكورتییانەی كە هەیە، 
هەروەه������ا باری دارایی باش������ە و دەچێت لە نەخۆش������خانەی 
ئەهلی منداڵی دەبێت«، گوتیش������ی: »ئێمە لە زووەوە داوامان 
كردووە كە نەخۆش������خانەی زیاتر لە هەولێر دروس������ت بكرێت، 

هەرچەندە لەئێستادا نەخۆش������خانەیەكی تایبەت بە منداڵبوون 
لە ژێر دروس������تكردندایە، بەڵام پێویستمان بە رووبەری زیاتر و 
كادیری زیاتر و نەسریەی باش������تر هەیە، لە راستیدا ژمارەی 
پەرستارەكانمان كەمن، لەهەر شفتێكدا تەنیا سێ پەرستار هەیە، 
بەهۆی قەیرانی دارایی و سیاسی ئەم دواییەی كوردستانیش 
تاوەكو ئێستا پێداویس������تییەكانی نەخۆشخانە بەتەواوی دابین 

نەكراوە«.
د. رەس������ووڵ ئیبراهیم پس������پۆڕی نەش������تەرگەری گشتییە و 
س������ەرەتا باس������ی ئەوە دەكات كە بواری تەندروستی یەكێكە لە 
بابەتە هەرە گرنگەكانی كۆمەڵگە، ئەگەر لەش������ی مرۆڤ لە 
تەندروستیی پێویس������ت بەهرەمەند نەبێت، ئیتر بنەمای ژیانی 
دەكەوێتە مەترس������یەوە، هێمای بۆ ئ������ەوەش كرد كە لە بواری 
تەندروس������تییەوە تاكی مرۆڤ دوو بەش������ن: یەكەم: ئەوانەی 
كە مەترسیی تەندروستییان لە ئاس������تێكی چاوەڕوانكراودایە، 
دووەم: ئەوانەی كە لە مەترس������یی تەندروستیدان، واتە پێویستە 
چاودێری پزیش������كی چڕتر بكرێن، ئەم بەشە دایكی دووگیان 
و كۆرپەل������ە خۆی دەگرێت، ئەمە بەم مانایەیە كە ئەگەر تاك 
پێویست بێت بەپێی رێنماییەكانی تەندروستیی ساڵانە، یان هەر 
چەند ساڵ جارێك س������ەردانی پزیشك یان بنكەی تەندروستی 
بكات، دایكی دووگیان بە هۆی مەترسیداربوونی تێكچوونی 
باری تەندروس������تی خۆی و كۆرپەكەی پێویس������تە بە درێژایی 
دووگیانی و لە ماوەی ش������یردانی لە ژێر چاودێری پزیشكیدا 
بێ������ت. بۆ ئەم چاودێرییە دوو ش������ێوازی ئەمریكی و بەریتانی 

هەیە. 
ش������ێوازی ئەمریكی كە لەسەر بنەمایەكی چڕوپڕ دانراوە و لە 
 primary health care وڵاتی ئێران ئەم ش������ێوازە لە
بەڕێوەدەچێت كە لە خانەی بهداشت، واتە مالی تەندروستیەوە 
دەست پێ دەكات، هەر دوو تا سێ گوند مالێكی تەندروستییان 
هەیە و چاودێری پوخت ب������و دایكی دووگیان فەراهەم دەكەن 
و، ئینج������ا ئەگ������ەر خزمەتگوزاری زیاتری پێویس������ت بێت لە 
بنكەكانی گەورەتر ئەنجام دەدرێت. گوتیش������ی: »حكومەتی 
هەرێم بایەخێكی بەرچاوی بە بنكەی تەندروستی داوە، بەڵام 
بەرهەمی باشی بەدەس������ت نەهێناوە، هۆكاری سەرەكیشی بە 
بۆچوونی من دەگەڕێتەوە بۆ سیس������تمی تەندروس������تی، باشە 
بزانین وەزارەتی تەندروستیی كوردستان تەنیا كاری تەندروستی 
دەكات، ل������ە كاتێكدا لە زۆرب������ەی وڵاتانی جیهان كار و باری 
پەروەردەییش لە ئەس������تۆی ئەم وەزارەتەیە. بێ شك ئەم بابەتە 
كاریگەری لە سەر باری پەروەردەیی و ئینجا خزمەتگوزاریی 
تەندروس������تی دەبێت، بۆیە س������تانداردەكانی جیهانی لە بواری 
تەندروس������تی جێبەجێ ناكرێن، ئەوەش مەرج نییە بودجەیەكی 
زۆری پێویس������ت بێت، چونكە پتر لایەن������ی پەروەردەیی دەور 
دەبینێ، واتە ئاس������تێكی زانستی پزیش������كی بەرزی پێویستە 
تا زۆربەی كێش������ەكانی تەندروستی چارەسەر بكرێن، هەروەها 
ئەركی وەزارەتی تەندروستییە كە چاودێری پتەوتر بخاتە سەر 
نەخۆشخانەكان، تا سەرەڕای ئەو هەموو خزمەتگوزارییانە بە 

هۆی هەندێ هەڵەی نەشیاو بە خراپ ناویان نەبەن«
ئەو پزیش������كە رەخنەی لە وەزارەتی تەندروستی گرت، بەوەی 
كە »مۆلەتی نۆرینگەی پزیش������كی بە زیات������ر لە دووهەزار 
یاریدەدەری پزیشك داوە، تا وەكو پزیشك كار بكەن«، گوتیشی: 

دایكێك:

د. هالە جەودەت:

عارف روشدی:

د. رەسووڵ ئیبراهیم:

ئەگەر پیاوان منداڵیان 
ببووایە لە هەر شارێكدا دەیان 
نەخۆشخانەی لەدایكبوون دروست 
دەكرا

لە نەخۆشخانەی لەدایكبوون 
تەنیا 20 تەختی منداڵبوون 
هەیە، بۆیە زۆرجار لەناو هۆڵی 
منداڵبوون نەخۆش لەسەر زەوی 
چاوەڕێ دەكات

پێویستە سەنتەری هوشیاری 
و رێنماییكردنی دایكان 
دابمەزرێنن، بەتایبەت بۆ ئەو 
خانمانەی كە تازە چوونەتە 
ناو پرۆسەی هاوسەرگیری و بۆ 
یەكەم جار ئەزموونی دایكایەتی 
تاقی دەكەنەوە

ئەركی وەزارەتی تەندروستییە 
كە چاودێری پتەوتر بخاتە سەر 
نەخۆشخانەكان، تا سەرەڕای 
ئەو هەموو خزمەتگوزارییانە بە 
هۆی هەندێ هەڵەی نەشیاو بە 
قەسابخانە ناویان نەبەن

ئەمان������ەو زۆر بابەتی دیكە هەن كە كۆی ئەم بابەتانە دامێنی 
تەندروستیی وڵاتەكەمان لەكەدار دەكات، بۆیە لە كۆتاییدا دەڵێم 
سیستمی تەندروستیی كوردستان پێویستی بە گۆڕانكارییەكی 
بنەڕەتی هەیە، تا بتوانیت خۆی لە ستانداردەكانی جیهانی لە 

بواری پزیشكیدا نزیك بكاتەوە«
د. كەژاڵ حامید برایم پس������پۆڕی نەخۆش������ییەكانی ئافرەتان، 
لە دەستپێكی قس������ەكانیدا نەبوونی زیاتر لەیەك نەخۆشخانەی 
لەدایكبوون و منداڵانی بە »كارەساتیكی گەورە« هەژمار كرد 
و گوتی: »ئەوە كارەساتێكی دەستكردە و بێگومان حكومەت 
و لایەنی پەیوەندیدار بە تەندروستیی دایك و منداڵ بەرپرسیارن 
لەو كارەس������اتە. چونكە ش������ارێكی وەكو هەولێر كە پایتەختی 
كوردستانە و ئەمساڵیش بوو بە پایتەختی گەشتیاری، هەروەها 
ژمارەیەكی زۆر لە پەنابەرانی باش������وور و ناوەڕاستی عێراق و 
شنگال و ناوچەكانی بەر هێرشی داعشی تیرۆریست و خەڵكی 
رۆژئاوای كورس������تان پەنایان بۆ هێناوە، ئەوە پاڵەپەستویەكی 
زۆری خس������تۆتە سەر نەخۆش������خانەكان، چونكە بە بێ ئەوەی 
پلان������ی بو دابندرێ، رووی������ان داوە، لای ئیمەش نە پلان دانان 
هەی������ە، نە پارەش هەیە ب������ۆ جێبەجێكردنی هەر پڕۆژەیەك كە 
پێویست بێ بۆ دابینكردنی تەندروستیی دایكان و منداڵان. 

د. ك������ەژاڵ زیادبوونی نەخۆش������خانە تایبەتییەكان بە كارێكی 
ئەرێن������ی دەزانێت و رایوایە هەندێك باری قورس������ی لەس������ەر 
نەخۆشخانە حكوومییەكان كەم كردووەتەوە و نەخۆش تا رادەیەك 
دەتوان������ێ بە ئارەزووی خۆی بچیتە هەر نەخۆش������خانەیەك كە 
خوی دیاری بكات. سەبارەت بە خزمەتگوزاری لە نەخۆشخانە 
حكوومییەكانیش گوتی: »بەراورد بەو قەرەباڵغیەی كە هەیە، 
خزمەتگوزاری لە نەخۆشخانە حكوومییەكان تا راددەیەك باشە، 
چارەسەری ئەو كێش������ەیەش زۆر ئاسان نییە، بەڵام ئەگەر لە 
ئێستاوە پلانێكی باشی بۆ دابندرێ لەلایەن حكومەت و لایەنی 
پەیوەندیدارەوە، پاش������ان ئەگەر بودجە هەبێ بۆ جێبەجێكردنی 
و بە لایەنی كەم دوو نەخۆش������خانەی دیك������ەی لەدایكبوون و 
منداڵان لە هەر دەروازەیەكی شاری هەولێر بكرێتەوە، هەندێك 
لەو قەرەباڵغی و كەموكوڕییانە كەم دەكاتەوە، لەهەمان كاتیش 
دەتوان������درێ زیاتر بایەخ بە تەندروس������تی دای������كان و منداڵان 

بدرێ«.
ل������ەلای خۆیەوە عارف روش������دی ش������ارەزا لە بواری 
تەندروس������تی و راوێژكاری مەكتەبی سیاسی پارتی 
دیموكراتی كوردس������تان، س������ەبارەت بە هەمان پرس 
بۆ گوڵان گوتی: »زۆر گرنگە كێش������ەی كەمیی 
نەخۆش������خانەی لەدایكبوون و من������داڵان لە هەموو 
روویەك������ەوە چارەس������ەر بكرێت، پێویس������تە لە هەر 
پارێزگەیەك نەخۆش������خانەی زیاتر هەبێت، سەرەڕای 
ئەوەش نەك هەر نەخۆش������خانەی منداڵبوون، بەڵكوو 

هەموو نەخۆشخانەكان بە ئامیری پێشكەتوو ی پزیشكی 
دەوڵەمەند بكرێت و پزیشكی پسپۆڕی زیاتریان بۆ دابین 

بكرێت، لە لایەكی دیكەوە پێویس������تە ساڵانە پزیشكەكان 
خولی راهێنان ببینن ب������ۆ وەرگرتنی زانیاری نوێ ، بێجگە 

لەمەش گرنگە س������ەنتەری هوشیاری و رێنماییكردنی دایكان 
دابمەزرێن������ن، بەتایبەت بۆ ئەو خانمانەی كە تازە چوونەتە ناو 
پرۆسەی هاوسەرگیرییەوە و بۆ یەكم جار ئەزموونی دایكایەتی 

تاقی دەكەنەوە«، گوتیش������ی: »دەب������ێ حكومەت و كەرتی 
تایبەتی������ش خەمی ئەوەیان هەبێ������ت، منداڵانی ئەو دایكانەی 
فەرمانب������ەرن، یان خاوەن كارن، دایانگەی مۆدێرنیان بۆ دابین 
بكەن، جا ئەگەر بكرێ������ت ئەوانەی حكومەت بێبەرامبەر بێت 
و ئەوان������ەی كەرتی تایبەتیش بە نرخێكی گونجاوبن، هەروەها 

پێویستە سیس������تمێكی چاودێریی تەندروستیی 
پێشكەوتوو بۆ دایكان و كۆرپەكانیان 

دابین بكرێت« . 

خانمان بایەخێكی زۆر بە جوانیی روخساریان دەدەن و جكە لە ماكیاج و تاتۆكردن، گرینگییەكی زۆر بە جوانتركردنی سیمای خۆیان 
دەدەن، زۆربەی ئەوانەشیان كە باری ئابوورییان باشە، پارەیەكی زۆر و خەیاڵی بۆ جوانكاریی روخساریان تەرخان دەكەن و تەنانەت پەنا 
بۆ نەشتەرگەریی دەم و لووت و سینگیان دەبەن، ئەوە خەسڵەتێكی ئافرەتانە و جوانی خۆیان بە هەموو سەروەتی دنیا ناگۆڕنەوە، بەڵام 
جاریوایە ئافرەتێك بە بڕیارێكی هەڵە و بە مەبەستی خۆكوشتن پەنا بۆ خۆسووتاندن دەبات، كاتێكیش لە مردن رزگاری دەبێت، وێڕای 
پاشگەزبوونەوەی، تەنیا ئاواتی ئەوەیە جوانیی لەدەستچووی بۆ بگەڕێندرێتەوە،. بەڵام هێنانەدی ئەو ئاواتە بەتایبەتی بۆ كەسانی 
كەمداهات ئاسان نییە، بۆیە خوازیارن حكومەت بەهانایانەوە بچێت و بە كردنەوەی سەنتەری جوانكاریی حكوومی ئومێدی ژیانیان بۆ 
بگەڕێنێتەوە.

ژنانی سووتاو 
 ئاسۆیەك بۆ گەڕانەوەی جوانییان

راستییەكی حاشاهەڵنەگرە لای ئافرەت هەموو سەروەت و سامانی 
دنیا جوانییەكەیەتی، بە لەدەس������تدانی ئ������ەو جوانییەش ئافرەت 
واهەستدەكات هەموو شتێكی لەدەستداوە، زۆرجار لەدەرەنجامی 
س������ووتان و خۆس������ووتاندن، لەش و رووخساری ئافرەت دەشێوێت، 
حاڵەتی واشمان هەبووە كە تەنانەت منداڵەكەی نەیناسیوەتەوە و 
ئامادە نەبووە بۆ چركەس������اتێكیش لە ئامێزی دایكانەی دایكی 

سووتاوی خۆیدا بحەوێتەوە. 
بەر لەچەند مانگێك بەكاری رۆژنامەوانی س������ەردانی بەش������ی 
ك������رد. زۆرینەی  نەخۆش������خانەیه كی هه ولێرم������ان  س������ووتانی 
سووتاوەكانی ئەو نەخۆشخانەیە ئافرەت بوون، ئافرەتێكی گەنج 
رۆحسووكترینیان بوو. ئەو ئامادە بوو هۆكاری خۆسووتاندنەكەی 
ئاش������كرا بكات، بەڵام نەیویست ناوی ئاشكرا بكرێ و بە ناوی 
خوازراوی )ترێ( بۆ گوڵان هاتەئاخافتن. سەرەتا باسی ئەوەی 
كرد كە روخساری بە تەواوی شێواوە و تەنانەت مەمكەكانیشی 
بەسینگیەوە هەڵقرچاون، بەو جۆرەی خۆی باسیكرد، بە جارێ  
مێیینەتی و جوانی خۆی لە دەست دابوو. گەرچی خوشكەكەی 
چەند جارێك دووپاتی كردەوە كە گوایە بە »پرێمز« س������ووتاوە، 
بەڵام لە دەرفەتێكدا كە خوش������كەكەی چووە دەرێ و پەیوەندی 
تەلەفۆنی هەبوو، ترێ راش������كاوانە و بێ  پێچ و پەنا باسی لە 
هۆكاری س������ووتانەكەی كرد و گوتی: »ك������ە باوكم مرد مامم 
ئەركی بەخێوك������ردن و پەروەردەكردنی ئێمەی گرتە ئەس������تۆی 
خۆی، دایكم ئافرەتێكی فەقیرحاڵ و نەخوێندەوار بوو، نەیتوانی 
بەباش������ی پەروەردەمان بكات و رۆلی دایكایەتی خۆی ببینێ ، 
تا وامان لێهات لە راپەڕاندنی كاری رۆژانەمان س������ەربەخۆ بین 
و هەر یەكەمان لەلای خۆمانەوە وازمان لە خوێندن هێنا، كاتێ  
تەمەنم بوو بە )15( ساڵ لەگەل كوڕێكی دراوسێمان پەیوەندی 
خۆشەویستیم بەست، دوای چەند مانگێك بە هۆی نەفامی خۆم 
پەیوەندییەكەم ئاشكرا بوو، دوای ئاشكرابوونی ئەو پەیوەندییەشم 
هاتنە داوام، بەڵام مامم بە هیچ ش������ێوەیەك رازی نەبوو، تەنیا 
لەبەر ئەوەی پەیوەندیم لە گەڵیدا هەبوو، پاش������ان مامم منی دا 
بە پیاوێك كە )18( س������ال لەخۆم گەورەتر بوو، ئەو پیاوە هیچ 
هەست و سۆزێكی خۆشەویستی لە دڵدا نەبووە و نییە، هەمیشە 
وەك ئاژەڵ رەفتاری لەگەڵ دەكردم، منیش دووگیان بووم و هەر 
تەحەمول������م دەكرد، دەمگوت لەوانەیە دوای منداڵبوونم رەفتاری 
بگۆڕێت، پاشان بوومە خاوەنی كوڕێك، مێردەكەم دەیزانی پێشتر 
لەگەڵ كوڕی دراوسێكەمان پەیوەندیم هەبووە و ئەوەشی دەزانی 
كە هاتوونەتە خوازبێنیم، بۆیە بۆ ماوەی س������ێ س������اڵ تەنانەت 
نەیدەهێشت موبایلێكم هەبێت، دواتر كە پێم سەلماند من خیانەتی 
لێناكەم، موبایلێكی بۆ كڕیم. دوای ئەو هەموو ماوەیە كوڕەكەی 
دراوس������ێمان هەر دڵ لای من ب������وو، منیش دەیان جار پێمگوت، 
ت������ازە منداڵم هەیە و خیانەت ل������ە مێردی خۆم ناكەم، بەڵام ئەو 
ه������ەر بەردەوام بوو، زۆر پاڕایەوە تا ژم������ارە موبایلی خۆم پێدا، 
ش������ەوێكیان كارەبا نەبوو نامەی بۆ ناردم، من رۆیشتم لامپایەك 
رۆش������ن بكەم، هەتا گەڕامەوە مێردەكەم نامەكەی خوێندبووەوە، 
منیش لە ترس������ی ئەو نەوتی لامپاكەم بەسەرسەری خۆمداكرد 
و گوت������م من خیانەتم لە تۆ نەك������ردووە، گەر بڕوا نەكەی خۆم 
دەس������ووتێنم، ئەویش یەكس������ەر لەماڵ چووە دەر و گوتی: دەچم 

مامت و مەلا دەهێنم، تەڵاقت دەدەم، دواتر بە س������ووتاوی خۆم 
لە نەخۆش������خانە بینییەوە مێردەكەشم هەڕەشەی ئەوەی لێكردووم 
كە نابێ  راستی رووداوەكە بدركێنم، بۆیە لە راپۆرتەكەمدا گوتم 
بە پرێمز س������ووتاووم، ئێستاش زۆر پەش������یمانم، مێردەكەشم زۆر 
پەش������یمانە، چونكە دواتر هەم������وو نامەكانی من و ئەو كوڕەی 
خوێندب������ووەوە، بۆیە زانی من تەنانەت جنێ������وم بەو كوڕە داوە و 
هی������چ خیانەتم لێی نەكردووە، بەڵام تازە دوای چی؟ دەموچاوم 
وا ش������ێواوە، تەنانەت تاقانەكوڕەكەم كە جەرگی خۆمە لێم بۆتە 
دوژمن و بێزم لێدەكاتەوە، ئێس������تاش دوای ئەو مەرگەس������ات و 
ئازارەی بەس������ەرمدا هات، زۆر زۆر پەشیمانم و تەنیا لە خوای 
گ������ەورە دەپاڕێمەوە ئەوەندە جوانی روخس������ارم بۆ بگێڕێتەوە كە 

رۆڵەكەی خۆم لە باوەش بگرم و لێم نەترسێت«.
دەرووناس س������امان سیوەیلی، س������ەبارەت بە پەنابردنی ئافرەت بۆ 
خۆكوشتن و خۆسووتاندن، س������ەرەتا باسی ئەوەی كرد كە كاتێك 
كەسێك بە پرۆسەی خۆكوشتندا تێدەپەڕێت، ئەو كەسە خۆی لە 
خۆی������دا قەیرانی دەروونی هەبووە و بارگران بووە بە فش������ارێكی 
دەروونی، بەتایبەتی ئەوەی كە خۆی دەسووتێنێ و دواتر لە مردن 
رزگاری دەبێت، دوای ئەوەی كە لەو قۆناغەدا تێدەپەڕێت، دەبێتە 
كەس������ێكی كەمئەندام و ئەگەرێكی زۆری هەیە تووشی گرفتی 
دیكەی دەروونی وەك نامۆبوون و گۆشەگیری و خەمۆكی ببێت، 
بەش������ێكی زۆری ئەو كەسانەی كە خۆیان دەسووتێنن لە بنەڕەتدا 
كێش������ەیەكیان هەیە كە گرفتێكی دەروونییە، ئەو كەسەش دوای 
هەوڵی خۆس������ووتان تووش������ی بارێكی دەروونی دەبێت، هەمیشە 
هەست بەپەش������یمانی دەكات. سیوەیلی زیاتر گوتی: »بێگومان 
شانبەشانی چارەس������ەری جوانكاری بۆ كەسی سووتاو پێویستە 
چارەس������ەری دەروونی بكرێت، چونكە ئەو كەسە خۆی لە خۆیدا 
گرفتی دەروونی هەبووە، لەبەر ئەوە پەنای پۆ خۆسووتان بردووە، 
ئەمە بێجگە لەوەی كە كەس������ی سووتاو پێویستی بەچارەسەری 
دەروونی زیاترە و پێویستی بە چارەسەری خیزانی هەیە، ئەگەر 
لە خێزانەكەیدا كێش������ەكی هەبێت«. گوتیشی: »لە كوردستاندا 
تەنیا هەوڵی چارەس������ەری جوانكاری و تەندروستی دەدەن، بەڵام 
پێویستە شانبەش������انی ئەو چارەس������ەرییە چارەسەری دەروونیش 
پێش������كەش بكرێت، لەكاتێكدا ئەو كەسەی كە دەسووتێت، ئەگەر 
چارەس������ەری پزیشكی و جوانكارییەكە پێویستی بەشەش مانگ 
بێت، ئەوا چارەس������ەری دەروونی پێویس������تی بە دوو ئەوەندە كات 

هەیە«.
پێویستە سەنتەری راوێژكاری دەروونی و خێزانی

 لە شارەكان بكرێتەوە
بەه������ار رەفیق توێ������ژەری دەروونی و بەرپرس������ی بنكەی لانە بۆ 
پاراس������تن و گەش������ەپێدانی منداڵان، لە دەس������تپێكی قسەكانیدا 
هیوای خواست دیاردەی خۆسووتاندنی ئافرەت لەناو كۆمەڵگەی 
كوردیدا بنبڕ ببێت، جەختی لەوەش كردەوە كە »بە هەماهەنگیی 
دەزگا حكوومیی������ەكان و رێكخراوەكانی كۆمەڵگەی مەدەنی لە 
رێگەی وشیاركردنەوەی تاكەكان پرۆسەی نەهێشتنی خۆكوژی 
سەركەوتووتر دەبێت«. گوتیش������ی:»كاتێك ئافرەتێك لە رێگەی 
خۆس������ووتاندنەوە هەوڵی خۆكوشتن دەدات، بەڵام ژیانی لە دەست 
نادات، دواتر بە رووخس������ارێكی ش������ێواو و دەروونێكی شڵەژاو و 

ئافرەتێكی سووتاو:

پسپۆڕێكی نەشتەرگەری جوانكاری:

دەروونناسێك:

تەنیا لە خوای گەورە 
دەپاڕێمەوە ئەوەندە جوانی 
رووخسارم بۆ بگێڕێتەوە كە 
رۆڵەكەی خۆم لە باوەش بگرم و 
لێم نەترسێت

لە هەردوو نەخۆشخانەی رزگاری 
و هەولێری فێركاری رۆژانە 
نەشتەرگەری جوانكاری بە 
خۆڕایێ ئەنجام دەدرێت، بەڵام 
لەیزەرمان نییە

لە كوردستاندا تەنیا هەوڵی 
چارەسەری جوانكاری دەدەن، 
بەڵام پێویستە شانبەشانی ئەوە 
چارەسەری دەروونیش پێشكەش 
بكرێت

هیلاك������ەوە دێتەوە ناو كۆمەڵ، ئەوكات پێویس������تی بە هاوكاری 
دەروونی و ماددی دبیت تابتوانێ بۆ ژیانی ئاسایی بگەڕێتەوە، 
ئەوەش كارێكی گرانە بۆ ئەو كەسانەی كەمدەرامەتن، لەوكاتەدا 
پێویس������تیمان بە هاوكاری دەوروب������ەر و حكومەت و رێكخراوەكان 

دەبێ«.
 بەهار رەفیق ئەوەش������ی دووپات كردەوە كە سەنتەری جوانكاریی 
حكوومی لە هیچ وڵاتێك������ی دنیا بوونی نییە، تەنانەت بیمەی 
تەندروس������تی لە وڵاتانی دەرەوە ش������موولی جوان������كاری ناكات، 
لەگەڵ ئەوەش������دا پێشنیاری كرد نەخۆشخانەی تایبەت بكرێتەوە 
بۆ چارەسەركردنی رووخسار و دەروونی ئاو ئافرەتانەی لە سووتان 
رزگاریان دەبێت و سندوقی یارمەتی و هاوكاری لە نەخۆشخانە 
و فەرمانگەكان بۆ ئەو كەس������انە دابنرێ ك������ە باری ئابوورییان 
لاوازە، بە پێویستیش������ی زانی س������ەنتەری راوێژكاری دەروونی و 
خێزانی لە ش������ارەكان بكرێتەوەو لەلایەن توێژەرانەوە سەرپەرشتی 

ئەو كەیسانە بكرێت«. 
لە بەشی نەشتەرگەریی جوانكاری لە نەخۆشخانە لێزەرمان 

نییە
بەڵام د. جەلال حەمەس������اڵح پسپۆڕی نەشتەرگەری جوانكاری، 
جەخ������ت لەوە دەكاتەوە كە لە هەردوو نەخۆش������خانەی رزگاری و 
هەولێری فێركاری رۆژانە نەشتەرگەری جوانكاری بە خۆڕایێ 
ئەنج������ام دەدرێت، ئەویش لە رێگ������ەی نۆرەگرتنەوە دەبێت، بەڵام 
زۆرجار ن������ۆرەكان بەهۆی زۆری نەخۆش دوور دەبێت، لەهەندێك 
حاڵەتیش������دا كەسەكە پێویس������تی بە چوار تا پێنج نەشتەرگەری 
هەیە، ب������ەڵام ئ������ەوەی نیگەرانی لای ئافرەت دروس������تكردووە، 
ئەوەیە كە لەم بەش������ەی نەخۆش������خانە لێزەرمان نییە، زۆرجاریش 

دوامان كردووە، بەڵام تائێس������تا دابیننه كراوه ، ئەوەش شتێكی زۆر 
ئاس������اییە و لە هەم������وو دنیادا جوانكاری بە پ������ارە دەكرێت و لە 
نەخۆش������خانە حكوومییەكاندا تەنیا چارەسەر ئەنجام دەدرێت، لەم 
كاتانەدا نەخۆش ناچارە پەنا بۆ سەنتەر و نەخۆشخانە ئەهلییەكان 
ببات، تەنانەت لە وڵاتێكی وەكو ئەمریكاش لێزەر لە نەخۆشخانە 

ئەهلییەكان دەكرێت«.
پێدانی نیوه ی خەرجییەكان
 چارەسەرەكە ئاسانتر دەكات

 زاهیر قادر خاوەنی س������ەنتەری جوانكاری، سەرەتا هێما بۆ ئەوە 
دەكات كە ئەوانەی سەردانی س������ەنتەرەكەیان دەكەن بۆ لابردنی 
پاشماوەی سووتان لەسەر روخساریان، زۆرترینیان »چینی هەژار و 
مامناوەند«�ن، گوتیشی: »ئافرەتە دەوڵەمەندەكان بۆ چارەسەری 
و جوانكاری روخس������اریان دەچنە دەرەوەی وڵات و كێشەیان نییە، 
بەڵام بۆ هەژارەكان بە باش������ی دەزان������م پارێزەرانی مافی ئافرەت 
سەردانێكی مەیدانی تەواوی سەنتەر و نەخۆشخانەكانی تایبەت 
بە جوانكاری بكەن، تا ژم������ارەی ئەو ئافرەتانە بزانرێت و دواتر 
لەلای������ەن رێكخراوەكانی ژنانەوە بۆ پش������تگیری قوربانییانی ئەو 
كارەساتە س������ەردانی هەمان ئەو سەنتەرانە بكرێت و بەمەبەستی 
چارەس������ەركردنیان جۆرێك رێككەوتنیان لەگەڵدا بكەن. هەروەها 
چارەس������ەر لەوەدا دەبینم كە حكومەت بە تەنسیق لەگەڵ چەند 
س������ەنتەرێكی جوانكاری كاری چارەس������ەركردن و گەڕاندنەوەی 
جوانی بۆ ئەو ئافرەتانە لەئەستۆ بگرێ، پێدانی لانیكەم 50%ی 
خەرجییەكان چارەسەرەكە ئاس������انتر دەكات و بەم كارە ئینسانییە 
دەتوان������رێ دەیان ئافرەت ل������ە ناحەزبوونی روخس������ار و قەیرانی 

دەروونی رزگاربكەن«.
53 ژمارە )998(  2014/10/27

تی
ڵایە
مە
كۆ

توێژەرێك:
پێویستە بۆ چارەسەركردنی 

رووخسار و دەروونی ئاو 
ئافرەتانەی لە سووتان 

رزگاریان دەبێت، نەخۆشخانەی 
تایبەت بكرێتەوە و سندوقی 

یارمەتی و هاوكاری لە 
نەخۆشخانە و فەرمانگەكان بۆ 
ئەو كەسانە دابنرێ كە باری 

ئابوورییان لاوازە


